
TOLOSA�

Oilartxoa 
mendean 
hartuta
Laskorainek 6-1
irabazi dio�3

Aita Larrarte euskaltzainari azken agurra eman diote
BIDEGOIAN�Larunbatean hil zen Jose Maria Larrarte
Garmendia ohorezko euskaltzain bidaniarraren aldeko hileta eliz-
kizunak egin ziren herenegun Urretxun, azkenaldian bizi zen
herria. Pasiotarra zen, 78 urte zituen eta minbiziak jota hil zen
Deustun, pasiotarren erizaindegian. Euskara irakasle lanetan

aritu zen Urretxuko ikastolan, Iruñeko Magisteritza Eskolan eta
Hizkuntza Eskolan eta Bergarako unibertsitatean. Eusko
Legebiltzarrean bat-bateko itzultzaile gisa egin zuen lan.
Euskaltzaindian aritu zen urtetan hainbat batzordetan eta 2002an
ohorezko euskaltzain izendatu zuten. IDOIA LUZURIAGA/GOIERRIKO HITZA�5

IBARRA�

Justu-justu
irabazi du
areto futbol
taldeak

AIZTONDO�

Izen-ematea
zabalik da
argazki
rallyrako

Azken minutuan 
lortu zuen Ribera de 
Navarra irabaztea�6

Aduna, Larraul eta 
Zizurkilen garatuko
da azaroaren 7an �4

JJaavviieerr  BBeelllloo  PPoorrttuu  oorrooiittuuzz
hhaassiikkoo  ddaa  ggaauurr  TToolloossaakkoo
2266..  AAbbeessbbaattzzaa  LLeehhiiaakkeettaa      
OMENALDIA�Otsailean hil zen
musikari handiaren omenaldia San
Frantzisko elizan da, 20:30ean

PARTAIDEAK�Hodeiertz, Kea eta
Kanta Cantemus abesbatzak ariko
dira Ortega eta Okiñenarekin�2 Javier Bello Portu. J.SAIZAR

hitz
to

lo
sa

ld
ek

o
et

a 
le

it
za

ld
ek

o

HHaarrppiiddeedduunneeii  bbaannaattuuaa�Asteazkena�2004-10-27�II. urtea�440. zenbakia

a

ARESO�

Hainbat
ikastaro
jarriko da
martxan

Guraso Taldeak 
antolatu ditu neguko
aisialdirako�7



MMaaiissuu  hhaannddiiaarrii  oommeenn

36. ABESBATZA LEHIAKETA�

Javier Bello Porturen omenezko kontzertuak zabalduko du,
gaur, 36. Abesbatza Lehiaketa (San Frantzisko eliza, 20:30)

LEIRE MONTES

Dena prest da. Ordu gutxi ba-
rru ekingo diote 36. Abesbatza
Lehiaketari. Iragana oroituz eta
musikari handi baten lana
omenduz ekin, gainera: Javier
Bello Portu konpositore eta
abesbatza eta orkestra zuzen-
dari zena gogoratzeko kontzer-
tu bereziak zabalduko du aur-
tengo topaketa, tolosarra jaio
zela 84 urte betetzen diren
egunean bertan.

Maila handiko hiru euskal
abesbatzek eskainiko dute
emanaldia: Enrique Azurza to-
losarrak zuzentzen dituen To-
losako Hodeiertz abesbatza
eta Kea ahots taldea, eta Javier
Bustok gidatzen duen Kanta
Cantemus koroa. Almudena
Ortega sopranoak eta Josu Oki-
ñena pianojoleak ere parte
hartuko dute gaurko emanal-
dian.

«Ia ahaztuta dauden Bello
Porturen gaztaroko lehen lane-
tatik hasiz, errepertorio ezagu-
netik pasatuz eta bere azken
konposaketatako batzuk es-
treinatuz, abesbatza eta ahots
ibilbide bezala» proposatzen
dute kontzertua Tolosako Ekin-
bide Etxeko (TEE-CIT) ordezka-
riek. 20:30ean hasiko da kon-
tzertua, San Frantzisko elizan.

2 tolosaldeko eta leitzaldeko hitza
ASTEAZKENA, 2004ko urriaren 27a TOLOSA

AHT�

Asteburuko
ekintzen berri
emateko bilera
Tolosaldeko AHT Gelditu! El-
karlana taldeak zenbait eki-
taldi prestatzen buru-belarri
ari da lanean. Larunbat ho-
netan, esaterako, bizikleta
martxa antolatu dute. Horren
berri emateko eta prestake-
tak zehazteko bilerara deitu
dute biharko. 19:30ean da hi-
tzordua, Kultur Etxean.

HEZKUNTZA�

Batxilergoko
ikasleen gurasoek
bilera Hirukiden
Gaur amaituko dituzte Hiru-
kide ikastetxean ikasturte
hasierako bilerak. Hain zu-
zen ere, Batxilergoko 2. mai-
lako ikasleen gurasoak el-
kartuko dira. 18:30ean hasi-
ko da bilera, Hirukide Esko-
lapioetan.

HEZKUNTZA�

Graduatu titulua
lortzeko probetan
izen-ematea
Tolosako Helduen Heziketa
Iraunkorrak (HHI) Bigarren
Hezkuntzako graduatu titu-
lua lortzeko probak egiteko
aukera eskaintzen du. Aben-
duaren 14a izango da azter-
keta eguna —09:30ean eta
12:00etan goizean, eta arra-
tsaldean 15:30ean—; baina
izen-ematea zabalik da egu-
notan, azaroaren 25a arte.
Azterketa egunean 18 urteak
beterik izatea, irakaskuntza
ofizialean matrikulaturik ez
egotea eta Euskal Autonomi
Erkidegoan (EAE) bizitzea
dira izena eman ahal izateko
bete beharreko baldintzak.
Informazio gehiago jaso edo
matrikulatu nahi duenak
HHIren egoitzara jo besterik
ez du (Igaralde kalea, 23. 943
67 26 60).

Musikari, konposatzaile, zuzendari...

GGEERRTTUUTTIIKK�JAVIER BELLO PORTU (MUSIKARIA)

Javier Bello Portu musika-
ri, konposatzaile eta or-
kestra eta abesbatza zu-

zendaria 1920ko urriaren
27an jaio zen, Tolosako Santa
Maria plazan.

Eduardo Mokoroa musikari
ospetsuaren ikasle eta jarrai-
tzaile izan zen. Parisen, Sienan
eta Salzburgon ikasi zuen. 23
urte zituela, Felipe Gorriti Es-
kolania sortu zuen Tolosan.

Harrezkero, Euskal Herriko
eta atzerriko hamaika orkestra
eta abesbatza zuzendu zituen:
Donostiako Easo eta Maitea
abesbatzak, Iruñeko Santa Ce-
cilia, Donostiako, Bilboko eta
Madrilgo orkestra sinfoniko-
ak, Montevideoko Kontserba-

Javier Bello Portu. JOXEMI SAIZAR

torioko Orkestra, Lituaniako
Orkestra eta Korua, Euskadiko
Orkestra Sinfonikoa…

Konposizio arloan, abesba-
tzetarako obra asko sortu zi-
tuen: Lantzeko Ihauteria ,
Llanto por Martin Zalacain de
Urbia eta Soule dira nabarme-
nenak. Tolosako Hodeiertz
abesbatzak bere obra ugari
interpretatu eta diskoetan gra-
batu zituen. Euskal Herriko
Unibertsitateko abesbatzak
ere bere lanekin disko bat gra-
batu zuen urte hasieran, Enri-
que Azurza tolosarraren zu-
zendaritzapean. Tolosako
Abesbatza Lehiaketak ome-
naldia egin zion 2000an.

Inauterizalea, tolosar-tolo-

sarra eta euskaltzalea ere ba-
zen Bello Portu. Suitzan eta Pa-
risen urte askoan bizi ondo-
ren, Donostian eman zituen
bere azken urteak, San Igna-
cio-Hermano Garate egoitzan.
Bertan hil zen, 83 urte zituela,
aurtengo otsailaren 13an.

EEGGIITTAARRAAUUAA�

HODEIERTZ ABESBATZA

Zuzendaria. Enrique Azurza.
Obrak.
�Triptico vasco lanatik I. Chori
erresiñoula (1995). Arm. Javier
Bello Portu.
�Un homenaje a Iparragirre
(1976). Arm. Javier Bello Portu.
�Tres canciones alegres
obratik I. Donostiaco
damachoac (1992). Arm.
Javier Bello Portu.

KANTA CANTEMUS KOROA

Zuzendaria. Javier Busto.
Obrak.
�Pange lingua (1947). Javier
Bello Portu.

�O vos omnes (1937). 
Javier Bello Portu.
�No lloreis mis ojos (1975).
Arm. Javier Bello Portu.
�Adios ene maitia (1944?).
Arm. Javier Bello Portu.

ALMUDENA ORTEGA ETA
JOSU OKIÑENA

Almudena Ortega. Soprano.
Josu Okiñena. Pianojolea.
Obrak.
�Canciones sefardies lanatik:
Levanteis vos, Pajaro de
hermosura, Entendiendo
mancebico (Arm. Javier Bello
Portu), Andando por esta
mares eta Un’hora rio y burlo
(Arm. Javier Bello Portu).

�Cinq Melodies populaires
grecques (1906) lanatik: Là-
bas vers l´eglise eta Tout gai
(Maurice Ravel).
�Soule (1953). Javier Bello
Portu.
�Écoute moy, fontaine vive
(1937). Aita Donostia.
�A una rosa (1917)
(estreinaldia). Aita Donostia.

KEA AHOTS TALDEA

Zuzendaria. Enrique Azurza.
Obrak.
�Une vieille chanson
d´amour (1945). Arm. Javier
Bello Portu.
�Chanson légère (1991).
Javier Bello Portu.

�Dos fabulas de Felix Maria
de Samaniego (1997): Las
moscas eta La serpiente y la
lima. Javier Bello Portu.
�Don Miguel de Unamuno:
tres sonetos (1996) lanatik La
oracion del ateo. Javier Bello
Portu.
�Pays Basque lanatik: Llanto
por Martin Zalacain de Urbia
(1952). Javier Bello Portu.

HODEIERTZ ETA KEA

Zuzendaria. Enrique Azurza.
Obrak.
�Banuazü (2004)
(estreinaldia). David Azurza.
�Pays Basque lanatik Soule
(1954). Javier Bello Portu.

IRATXE ETXEBESTE

Garaipen bikaina eskuratu zu-
ten Laskorain taldekoek larun-
batean, «txapelketako oilartxo-
etako bat den GSI Bilbo talde
bizkaitarra 6 eta 1eko emaitza
mingarri batekin menpera-
tuz». Dena den, norgehiagoka
ez zen markagailuak adierazi
dezakeen bezain erraza suer-
tatu, eta horitxoek gogotik egin
behar izan zuten lan 3 puntuak
Tolosan geratzeko. Duela jar-
dunaldi pare bat aipatzen zu-
ten Laskoraineko mutilek Bera-
zubiko gotorlekuari harri berri
bat erantsi ziotela aurtengo jo-
muga nagusia den Nazional A
mailarako igoera eskuratzeko
hautagai-zerrendan izena
emanez. Eta orain arteko lanari
erreparo eginez, ez dira Ikasto-
lako mutilak gaizki ari helburu
hori lortzeko bidean.

Larunbatean ere berdin. On-
do hasi dute denboraldia Egi-
zabalen mutilek, eta ondo hasi-
takoari modu onean ari zaizkie
jarraipena ematen. Larunbate-
ko partiduko lehenengo zatian
hobeto jokatu zuten bilbota-
rrek, baina Laskorainekoak
izan ziren markagailua mugi-
tzen asmatu zutenak «eragin-
kortasunari eta Domentxe ar-

ARETO FUTBOLA�

Tolosakoek 6 eta 1 irabazi zioten Bilboko talde indartsuari;
laugarren jardunaldiaren ostean, 10 puntu dituzte lortuta

miarmaren hatzaparrei esker».
Halaxe adierazi dute jokalari
tolosarrek. Telletxea izan zen
lehen golaren egilea Beldarrai-
nen jokaldi eder bati amaiera-
koa ipiniz eta Barriolak egin
zuen bigarrena, Altunak zila-
rrezko erretilu batean zerbitza-
tua. Atsedenaldian markagai-
luak erakusten zuen 3 eta
0ekoa «perla ilehoriak berak
egin zuen, dagoneko fruituak
ematen hasia den estrategia
jokaldi bat izenpetuz», esan
dute Altunaren kideek.

Bigarren zatiari Alonso gabe
ekin behar izan zioten horitxo-
ek, epaileetako bati ez baitzi-
tzaizkion gehiegi gustatu Las-
koraineko bigarren kapitainak
egin zizkion iruzkin batzuk.
Gainera, bizkaitarrak marka-
gailuko diferentzia murriztea
lortu zuten hasi eta berehala
penalti baten bitartez, artega-
tasuna landatuz Ikastolakoen
artean. Telletxea izan zen, or-
dea, kezka guztiak desargerta-
razi zituena, Barriolak maisuki
ateratako korner baten ondo-
ren. Altuna izan zen berriz ere
baloia sare artera bidali zuena,
bosgarren eta seigarren golen
egilea, eta azken hori, hain go-
goko duen 10 metroko distan-
tziatik egin zuen.

Laugarren jardunaldiaren
ostean 12 puntutatik 10 esku-
ratu dituen Laskorainek aurten
«zerbait handia» egiteko gai
dela erakutsi zuen larunbate-
an. Gaitasun hori baieztatzeko
aukera bikaina izango dute ho-
ritxoek hurrengo jardunal-
dian, «Nazional B izeneko oilo-
tegi honetako beste oilartxo
bati» egingo baitiote bisita; In-
ter Intxaurrondori, hain zuzen
ere.

«Iñaki Egizabal enperado-
rea, Javier Saldias senadorea
eta Amatriain, Alonso, Altuna,
Arregi, Barriola, Beldarrain,
Domentxe, Gil, Saldias, Telle-
txea eta Yustos gladiadoreak
aritu ginen Berazubiko kolise-
oan Bilboko indar barbaroen
aurka borrokan», esan dute
Laskorain areto futbol taldeko
jokalariek. Jendetza bildu zen
ikuskizunaz gozatzeko, eta
Ikastolako mutilen esanetan,
«biziki» eskertzen dute zale-
tuen jarrera. Horren harira, ho-
nakoa esan nahi izan dute, gai-
nera «Ikusleen artean Murgi
eta Eki gazteak izan genituen
larunbatean, denboraldian ze-
har horitxoei hainbat poztasun
emango dioten Laskorainen
mehategi oparoko bi harribi-
txiak». Hala bedi.

Ez du Hegoaldek bolada
ona bilatzen azkenaldian

ARETO FUTBOLA�

Soto del Realen kontra larunbatean jokatu
zuen partida 5-4ko emaitzarekin galdu zuen

M. SOROA - I. ETXEBESTE

Hegoalde, Tolosako areto fut-
bol taldea Madrileko udal ki-
roldegian izan zen larunbate-
an Soto del Real taldearen
aurka jokatu behar zuelako.
Lehenengo denboran Hegoal-
deren jokoa izan zen nagusi,
izan ere, joko azkarra, jokaldi
garbiak eta gol aukera han-
diak izan baitzituzten. Lehe-
nengo zatian Hegoalde izan
bazen ere baloiaren jabe, bi-
nako markagailuarekin joan
ziren atsedenaldira.

Bigarren denbora hasieran
ere egoera bera mantendu
zen, baina seigarren minutua
bete bezain laster, Soto del
Realek hiru gol sartu eta par-
tidak kontrako itxura hartu
zuen. Egoera zailaren aurre-
an, Hegoaldeko neskak urdu-
ritasunaren tranpan erori eta
indarberritzeko zailtasunak
izan zituzten. Minutuek aurre-
ra egin ahala, ordea, berriro
ere jokoan sartu eta 5-4eko
emaitza lortu zuten azkenean.

Partiduko azken sei segun-
duak falta zirela, Itziar Aldeza-
balek tiroa bota eta baloiak
langeta jo zuen Hegoaldeko
nesken zoritxarrerako. Puntu-
rik lortu ez arren, gustura
agertu da taldea; besteak bes-
te, bi baja garrantzitsuak kon-
tutan hartuta, haziz doan jo-
koa egin zutelako. Gainera, tal-
de-jokoa ere berreskuratu
dutela adierazi du Maite Argo-
te Hegoaldeko bigarren entre-
natzaileak.

Hala ere, golak sartzeko
kontu hori hobetu egin behar
dela uste du Argotek, izan ere,
gol aukera asko izaten dituzte,
baina horiek ate barnera sar-
tzean sortzen da arazoa. Arbi-
troen jokaerarekin, berriz,

Hegoaldeko neskak, Berazubiko partidu batean. I. GARCIA

Ondo jokatu arren, galdu egin du Tolosa
CF-k eta hirugarren da sailkapenean

FUTBOLA�

Neskek Donostian jokatuko dute datorren jardunaldiko partidua

I. ETXEBESTE

Ondo jokatu arren, ez zuten
igandean irabazterik izan Tolo-
sa CF-ko neskek. Alegiako ze-
laira «loak hartuta bezala» ir-
ten zuten hasieran, eta kostatu
egin zitzaien partiduko errit-
moa hartzea. Aurkariak, Osta-
dar taldekoak izan ziren mar-
kagailuan aurrea hartzen lehe-
nak, eta hastapeneko 0 eta

1ekoak urduritasuna sortu
zuen Tolosakoen artean. Atse-
denaldia heltzerako banako
berdinketa lortu zuten, ordea,
Izaskun Usabiaga ordiziarrak
sartutako golari esker. Lasaia-
go, baina erabateko sosegurik
gabe joan ziren aldageletara
Iñaki Orejaren eta Iñaki Muji-
karen neskak.

Bigarren zatian kanpotarrak
izan ziren baloiaren jabetza

handiagoa izan zutenak. Tolo-
sa CFkoak saiatu ziren haien
atea zulatzen, baina ezin. Azke-
nean, 1-3 galdu zuten.

Orain arteko jardunaldietan
lortutakoak aintzat hartuta, hi-
rugarren dira Tolosa CFkoak
sailkapen orokorrean, 11 pun-
turekin. Datorren jardunaldiko
partidua igandean jokatuko
dute ziurrenik, Donostian, Lu-
berri taldearen kontra.

tolosaldeko eta leitzaldeko hitza

Soto del Real. Paula Iañez,
María García, Raquel
Mondoruza, Luisa
Fernandez, Sonsoles
Jimenez, Paloma Rodriguez,
Verónica Sanz, Noemi
Morales, Patricia Gonzalez,
Isabel García, Inmaculada
Fernandez, Cristina
Rodriguez. Entrenatzailea:
Carlos Pulido. 
Hegoalde. Miriam Arana,
Edurne Aguirretxe, Amaia
Azpilikueta, Itziar Aldezabal,
Nerea Salazar, Esther
Videra, Gema Zelaia, 
Maider Lopez, Isa Barrio 
eta Sonia Tome.
Entrenatzaileak: Virginia
Amilibia eta Maite Argote.
Golak. 0-1: Maider Lopezek
(1m.); 1-1: Patricia
Gonzalezek (13m.); 
2-1: Maria Garciak (16m.); 
2-2: Nerea Salazarrek
(16m.); 3-2: Veronica Sanzek
(28m.); 4-2: Maria Graciak
(29m.); 5-2: Veronica
Sanzek (32m.); 5-3: Miriam
Aranak (35m.); 5-4: Itziar
Aldezabalek (38m.).
Arbitroak. Javier Velasco 
eta Tomas Gonzalez.

oso haserre agertu da taldea,
antza ez baitzuten «lan txukun
eta garbirik» egin. Gainera,
zenbait kasutan arrazoirik
gabe ere arbitratu zutela uste
du Argotek.

Orain arte egindako lanare-
kin sailkapen orokorreko az-
ken postuetan dira Hegoalde-
ko neskak puntu bakar bate-
kin. Lan txukunagoa egin be-
harko dute, gora egiteko.



AArrggaazzkkii  hhoobbeerreennaarreenn
bbiillaa  eesskkuuaallddeekkoo  
hheerrrriieettaann  bbaarrrreennaa

NOELIA LATABURU

Argazkilaritza gustukoa izan.
Horixe da Zizurkilen antolatu
den argazki lehiaketan parte
hartzeko ezinbesteko baldin-
tza. Eta jakina da ez dela zertan
Rodchenko izan kamararen ar-
tean trebea izateko. Horregatik
Zizurkilgo herriak denon esku-
ra jarri du argazki rallya.Lehia-
keta azaroaren 7an egingo da
eskualdeko herri ezberdinetan
barrena. Egunean bertan
lehiakideek hogeita lau argaz-
kiko karretea jasoko dute Alki-

AIZTONDO�LEHIAKETA

Azaroaren 7an izango den argazki rallyrako epea irekia
dago Aiztondo Zerbitzuen Mankomunitateko bulegoetan

Aurreko urteko lehiaketako irabazleak sariekin eta Larraul eta Zizurkilgo alkateekin Larraulen. GARAZI AZKUE

erabakia eta argazkien aurkez-
pena publikoki jakinaraziko
da.

Izen-emateak

Jadanik irekia dago azaroaren
7an egingo den lehiaketa ho-
netan izena emateko epea.Aur-
keztu nahi duenak Aiztondo
Mankomunitateko bulegoetara
jo beharko du. Zizurkilgo bule-
go hauek 09:30etik 14:00etara
egongo dira zabalik eguna ai-
legatu artean. Muñoa kalean
kokatzen dira, 36 zenbakian.
Egun berean berriz, 09:30etik
10:30era egin ahal izango da
izen-ematea Alkizako udale-
txeko atarian. Parte-hartzeak
hamar euro balioko ditu.

Rally honetan izena emateak
oinarri guztien onarpena eska-
tzen du. Edozein zalantza iza-
nik, batzorde eratzailea izango
da hau argitzeko zeregina be-
teko duena.

Era berean,batzorde eratzai-
le hau ez da erantzulea izango,
argazkiak bere esku dituen bi-
tartean, errebelazio prozesuan
edo itzultzerakoan alferrikaldu
edo desagertuko balira. Hala-
ber, ez du erantzunkizunik
izango, lehiaketa egiten ari den
bitartean gerta daitezkeen kal-
te edo istripuetan.

Ondoren aukeratuak izan di-
ren argazkiekin erakusketa
egingo da. Iaz, besteak beste,
hamabost lagunek hartu zuten
parte rally honetan eta aurten
ere ez dute gutxiagorik espero.
Irabazlea Carlos Ballesteros
zarauztarra izan zen, Aitzol
Etxegoien lasartearraren eta
Itziar Artetxe zarauztarraren
aurretik. Accessit-ak beste lau
argazkilarirentzat izan ziren:
Aitzol Etxegoien, Imanol Polo,
Eider Ezeiza eta Carlos Media-
villa.

zako udaletxeko atarian. He-
men hasiko da argazki onena
lortzeko lasterketa. Argazkiak
ateratzeko erabiliko diren
gaiak ere egun berean ezarri-
ko dira. Gaiak eta materialak,
beraz, prest izango dira goize-
tik.

Ibilbide zehaztua

Gaia, esan bezala, egunean ze-
haztuko den arren, ibilbidea
jada zehazturik dago. Larraul,
Aduna eta Zizurkil herrietako
muga barruetan garatuko da

argazki rally hau eta ondorioz,
argazkilariek herri hauetako
parajetan barrena topatu be-
harko dituzte euren argazkie-
tarako txoko edo egoera ego-
kienak. Hiru herri hauek sortu
beharko dute artisten inspira-
zioa.

Behin oinarri guztiak zehaz-
tuta, lehiaketa egunaren gara-
penerako baldintzak ere ze-
haztuko dira. Partaideek au-
rreikusitako ibilbidean zehar
agindutako argazki gaiak egi-
ten diharduko dute. Erabiltzen
duten karretea 13:00etatik
14:00etara entregatuko da.
Arratsaldez emateko aukera
ere izango da 17:00etatik
18:00etara. Bi txanda izango
dira, beraz. Bietan ere Larraul-
go udaletxea izango da karre-
teak uzteko lekua.

Batzorde eratzailea ardura-
tuko da argazkiak errebelatze-
az eta ondoren argazkilariek
bost argazki aukeratu ahal
izango dituzte antolatzaileek
zehaztuko duten egunean.Bes-
talde, epaimahaia argazkilari
profesionalez osatua egongo
da, argazkiak epaituak izan
daitezen. Epaimahai honen

SARIAK�

Epaimahaiak bere erabakia
hartu ostean sari banaketa
izango da. Hauek dira
irabazleak etxera eramango
dituzten sariak

1. sailkatua. 350 euro eta
trofeoa.
2. sailkatua. 300 euro eta
trofeoa.
3. sailkatua. 150 euro eta
trofeoa.
4. sailkatua. Accessit-a. 75
euro eta trofeoa.

ANOETA�

Gaztetxoen eguna
AHTren aurkako
ekitaldietan 
Gaurkoan etxeko gaztetxoe-
nak izango dira protagonista
nagusiak Anoetako Gazte
Asanbladak, Anoetarrak Au-
zolanen herri plataformak
eta AHT Gelditu! .elkarlanak
antolatu duten Abiadura
Handiko Trenaren (AHT) aur-
kako astean. 17:30eean hasi-
ta, merienda eskainiko da
herriko ume eta gazteentzat
Gaztetxean. Eta ondoren jo-
koak prestatu dira hauen ai-
sialdirako. Ondo pasatzeko
beta paregabea dute beraz
gazteek gaurkoan.

IRURA�

Xakean aritzeko
ikastaroetarako
epea irekita 
Xakean ikasi nahi duenaren-
tzat Irurako Udalak eskain-
tza proposatu du. Hamar
ordu iraungo duen ikastaroa
antolatu du, asteburu ezber-
dinetan zehar garatuko
dena. Azaroaren 6an, 13an
eta 20an, eta abenduaren
11n eta 18an. Bost larunbat
izango dira,eguneko bi ordu-
ko klaseekin. Ordutegia au-
keran dago. Lehen txandako-
ak 15:30etik 17:30era arituko
dira. Bigarrenekoak, berriz,
16:30etik 18:30era. Izen-
ematea urriaren 28ra arte
egin daiteke Anoetako edo
Irurako ikastoletan eta Anoe-
ta edo Irurako udaletan.
Ikastaroa non emango den
oraindik erabakitzear dago,
animatzen den jendearen
arabera. Irakaslea Tolosako
Xake Elkarteko lehendakaria
den Ramon Etxeberria izan-
go da. Ikastaroaren helburua
Xakearen Txokoa izeneko tal-
dea sortzea da, urtarriletik
aurrera, larunbat arratsalde-
etan.

ZIZURKIL�

Lore saltzailearen
laguntzaile
izateko ikastaroa
Zizurkilgo Mendikoi Fraiso-
rok lore saltzaile bezala lan
egin nahi dutenentzat zuzen-
duriko ikastaroa jarriko da
abian azaroaren 22tik aurre-
ra. Ikastaroak lau asteko
iraupena izango du, be-
rrehun ordu denera eta Es-
painiako Enpresari Federa-
zioaren lore saltzaileen titu-
lua lortzen da osorik burutuz
gero.

ARGAZKIEN GAIAK

Argazki rally egunean
bertan zehaztuko da
zeintzuk izango diren
argazkilareek jorratuko
dituzten gaiak



AAiittaa  LLaarrrraarrttee  oohhoorreezzkkoo  
eeuusskkaallttzzaaiinnaarrii  aazzkkeenn  aagguurrrraa

MIRIAM LUKI / GOIERRIKO HITZA

Herenegun egin ziren Urretxu-
ko Lourdesko Ama elizan Jose
Maria Larrarte Garmendia pa-
siotar bidaniarraren aldeko hi-
leta-elizkizunak. Larunbatean
hil zen ohorezko euskaltzaina,
Deustuko pasiotarren etxeko
erizaindegian.

Larrartek zortzi urte igaro zi-
tuen Urretxuko Ikastolan, es-
kolak ematen eta lan pastora-
lak egiten. Ikastolako irakasle-
ek gogoratzen dutenez, Jose
Mari Larrartek ematen zizkien
euskarako eskolak, EGA agiria
atera zezaten. Bestalde, ikasle-
ei, euskara, frantsesa eta erli-
jioko eskolak ere eman zizkien.
Jesus Mari Garraldak HITZAri
adierazi dionez, «oso nabaria
zen Jose Mari Larrartek hiz-
kuntzekin zuen trebezia, niri

BIDEGOIAN�EUSKARA

Bidaniako pasiotarra larunbatean hil zen minbiziak jota

Pasiotar apaizak, herenegun, Jose Mari Larrarteren hileta-elizkizuna hasi aurretik. I. LUZURIAGA /GOIERRIKO HITZA

kasle lanak ere egin zituen
erretiratu aurretik.

1991n erretiratu eta Erroma-
ra joan zen. Vaticanoko Artxi-
bistikako eskolan, Artxibistika
eta Diplomatika ikasi zuen.

1949tik aurrera, euskarazko
hezkuntzan eta ikerketa mun-
duan murgildu zen Jose Mari
Larrarte. 1981. urtetik aurrera,
Euskaltzaindiako batzorde
desberdinetan egin zuen lan.
1987ko uztailaren 24an, Eus-
kaltzaindiak euskaltzain ur-
gazle izendatu zuen. 2002an,
euskaltzain ohorezko izendatu
zuten Jose Mari Larrarte.

Minbiziak jota hil da

Minbiziak jota hil zen Jose Mari
Larrarte Deustuko pasiotarren
erizaindegian. 2002an eba-
kuntza bat egin zioten minbizia
sendatzeko asmoarekin;baina,
urtebete igaro baino lehen be-
rriz egin behar izan zioten eba-
keta. Urte bat beranduago, or-
dea, minbiziak metastasia egin
zuen eta hainbat tratamendu
jaso bazituen ere, gaixotasu-
nak aurrera egin zuen. Deustu-
ko erizaindegira eraman zuten
azkenik.Han zendu zen larun-
batean Urretxun eta Euskal
Herrian euskararen alde pa-
sioz eta egite onez hainbeste
lan egindako pasiotar euskal-
tzalea.

eskolak eman zizkidan eta, ja-
kin, asko zekien hizkuntza as-
koren inguruan».

Larrarte Bidanian jaio zen
1926ko urtarrilaren 4an. Oina-
rrizko ikasketak amaitu eta
Giza Zientziak ikasi zituen Ga-
biriako Eskola Apostolikoan.
1942an Angostoko (Araba) no-
biziatu pasiotarrean sartu eta
1949an apaiz egin zen. Bitarte
horretan, teologia eta filosofia
ikasi zuen.

Ibilbide luzeko euskalaria

Urretxun igaro zituen 1970eko
hamarkadan zazpi urte. Aldi
berean, Deustuko Unibertsita-
tean Hizkuntza Erromanikoak
ikasi zituen. Ondoren, Iruñeko
magisteritza eskolako euska-
rako katedraren buru egin zu-
ten. Gainera, hango Hizkuntza

Eskolan ere irakasle izan zen
eta Nafarroako Aldundiak es-
katuta, euskara irakasleen tre-
bakuntza programaren buru
ere izan zen.

1980ko hamarkadan Eusko
Legebiltzarreko bat-bateko
itzultzaile izan zen, baita han
sortzen ziren testuen zuzen-
tzaile ere. Bergarako unibertsi-
tateko (UNED) euskarazko ira-
kasle lanetan hasi zen hamar-
kada hartan.

1985ean Euskal Filologiako
lizentziatura amaitu zuen Eus-
kal Herriko Unibertsitatean.
Tesina Bait-Tartasen Ontsa hil-
tzeko bidean izenburupean,
Koldo Mitxelena zuzendari zue-
la egin zuen.

Eusko Legebiltzarrean erre-
daktore eta itzultzaile gisa ja-
rraitu zuen lanean; bestalde,
Bergarako unibertsitateko ira-

ALEGIA�

Gaur gauean
‘Fahrenheti 9/11’
filma Gaztetxean
Gaur 21:30ean, Gaztetxeko
zine-klubaren baitan, Micha-
el Moore estatubatuarrak zu-
zendutako Fahrenheit 9/11
filma izango da ikusgai.

AMEZKETA�

Etziko bertso-
afarirako
txartelak salgai
Etzi, ostirala, bertso afaria
izango da eskolako frontoian
Xabier Silveira, Jokin Uranga
eta Estitxu Arozenarekin,
Gazte Taldeak antolatuta.
21:00etan hasiko da eta mon-
deju jatea izango da. Txarte-
lak herriko tabernetan dau-
de salgai 18 eurotan.

ALBIZTUR�

Internetez
babesten jakiteko
ikastaroa
Etzi, ostirala, 10:00etatik
11:00etara, Zure seme-ala-
bak babestu izeneko ikasta-
roa eskainiko da KZgunean.
Interesatuta egonez gero, ize-
na eman daiteke 943 65 06
85an 09:00etatik 13:00etara.

ALTZO�

KZgunearen
ordutegia
azaroan
Azaroaren 2tik 12ra KZgune-
ko tutorea 09:00etatik
13:00etara etorriko da eta
azaroaren 15etik 26ra,
16:00etatik 20:00etara. Ho-
netaz aparte, udaletxea edo
liburutegia irekita dagoen
orduetan ere badago KZgu-
nean ibiltzeko aukera.

tolosaldeko eta leitzaldeko hitza
ASTEAZKENA, 2004ko urriaren 27a 5ALEGIALDEA

AARRGGIITTAALLPPEENNAAKK�

Euskara Bizitik 1. 1986
Izen sintagma mugagabea
Tartas-en ‘Ontsa hiltzeko
bidea’-n. 1983
Eratorpenaz. 1994

Aizarnazabal. Txakolin saila duen
50.000 m2-ko lursaila salgai.
Nekazal ustiapenaren bitartez bi
familientzako etxea egiteko aukera. 
Anoeta. Duplex etxebizitza. Garajea
aukeran.
Anoeta. 125 m2 eta garajea duen
duplex etxebizitza ederra.
Belauntza. 1.060 m2-ko pabilioia;
erabat argitsua eta garabiarekin.
Belauntza. 225 m2-ko pabilioia
alokairuan; erabat argitsua.
Donostia. 104 m2-ko etxebizitza
salgai Colon pasealekuan. Ikuspegi
zoragarriak eta erabat berritua.
Donostia. Rodil zeharkalean, 45 m2-

ko apartamentua salgai; erabat
berritua eta altzariz hornitua.
Kanpoaldera begira.
Donostia. 94 m2-ko bulegoa salgai,
Hotel Costa Vasca inguruan.
Banatzeko aukera.
Gaintza (Nafarroa). Berrikuntza
behar duen hiru solairuko baserria
salgai.
Ibarra. 95 m2-ko etxebizitza, oso
eguzkitsua, kanpoaldera begira.
Ikuspegi ederra.
Ibarra. 75 m2-ko pabilioia eta 2.500
m2-ko lur saila salgai. Nekazal
ustiapenerako egokia.
Ibarra. 75 m2-ko etxebizitza.

Lehenengo pisua; kanpoaldera.
Ibarra. 75 m2-ko pabilioia eta
nekazaritzarako egokia den 2.500
m2-ko lursaila salgai.
Lasarte. Egoera bikainean dagoen
62 m2-ko etxebizitza, kanpoaldera
begira.
Legorreta. 1.000 m2-ko pabiloia
salgai, 5.000 m2 dituen lursailaz
hornitua, erosteko edo alokatzeko
aukera.
Lizartza. 14.000 m2-ko pabilioiak
salgai, eraikuntza berrikoak.
Lizartza. Hiru solairuko baserria,
100 m2 solairu bakoitzean eta
30.000 m2-ko lursaila. Berritzeko.

Segura. 90 m2-ko bi etxebizitza
salgai; erabat berritua.
Tolosa. San Esteban auzoan, 
76 m2-ko etxebizitza dago salgai.
Hiru fatxada ditu, altzariak eta oso
eguzkitsua da.
Tolosa. Nafarroa etorbidean 140 m2-
ko etxebizitza. Garajea aukeran.
Tolosa. Agintari kalean 75 m2-ko
etxebizitza dago salgai; eraiki berria;
igogailua eta trastelekuarekin.
Tolosa. 50 m2-ko berritutako atikoa
salgai; altzari batzuk baditu.
Tolosa. Gudari kalean 110 m2-ko
etxea, kanpoaldera, eguzkitsua,
igogailuarekin.

iragarki laburrak�



IIbbaarrrraakk  jjuussttuu--jjuussttuu  
iirraabbaazzii  dduu  RRiibbeerraa  ddee
NNaavvaarrrraarreenn  aauurrkkaa

ERREDAKZIOA

Ibarrak merezitako eta justu-
justu lortutako garaipena lortu
zuen larunbatean Belabieta ki-
roldegian Tuterako Ribera de
Navarra taldearen aurka 3-2
irabaziz hasieratik oso lehia-
tua izan zen partiduan.

Nafarroako taldea oso zaila
izan zen eta jokalari batzuk
teknika handia erakutsi zuten.
Horregatik etxekoen garaipena
jarri zuten. Azkenean Karrerak
eta Pradosek jokatu ahal izan
zuten, baina Iartzak ez. Ibarra
dominatzen hasi zen partidua
eta horren ondorioa izan zen
lehen gola 6. minutuan. Ibarta-
rren defentsari egindako pre-
sio handiak Hautsik ate aurre-
an pase bat moztea atezain na-
farra fusilatzea ekarri zuen.
Honek ezin izan zuen ezer egin.
gola ebitatzeko.

Lehen tanto honek lasaitasu-
na ekarri zuen etxeko taldean
eta pistan agintzen jarraitu
zuen, baina, gol aukera batzuk
sortu arren, aurkako atea zula-
tzea ez zuen lortu eta 1-0 emai-
tzarekin iritsi zen atsedena.

Harmailetan partidua ira-
bazteko konfiantza zegoen,
baina beldur pixka bat ere ba-

IBARRA�ARETO FUTBOLA

Azken minutuan lortu zuen 3-2koa; Hautsi, Karrera eta 
Prados —penaltiz— izan ziren partiduko goleatzaileak

zen, emaitza ez zelako oso se-
gurua. Bigarren zatia ezin ho-
beto hasi zen Ibarrarentzat. Mi-
nutua pasa baino lehen Karre-
rak zelaiaren erditik ezkerkada
ikusgarria konektatu eta ba-
loia obusa bezala sartu zen na-
farren atean, behekaldetik. 2-
0eko emaitzak lasaitasuna
ekarri zuen. Ibarrak presarik
gabe mugitzen zuen baloia eta
Ribera de Navarra faltaz kar-
gatzen zen. Zortzigarren minu-
turako bost falta bazituen.

Dena oso bideratuta ziru-
dien, baina nafarrek ez zuten
toaila bota eta 31. minutuan
tartea txikitu zuten Zabalo ate-
zain ustekabean harrapatu
zuen oinpuntakoz. Gol honek
nafarrak animatu zituen, etxe-
koen artean urduritasun pixka
bat agertu zen eta harmailetan
zalantza nagusitu zen.

Gauzak okerrago jarri ziren
amaierarako lau minutu falta
zirenean nafarrek berdinketa
lortu zutenean. Etxeko defen-
tsak izandako zalantza ba-
tzuen ondorioz, aldaratze ba-
tzuen ondoren iritsi zen gol
hau. Ia kornerretik jaurtiketa
gurutzatu batez baloia sare ar-
tean sartu zuten, Zabalo atetik
kanpoan zegoela.

Hemendik bukaera arte Iba-
rrak martxa behartu zuen, bai-
na talde nafarra orden handiz
eta faltarik egin gabe defenda-
tzen zen. Partida bukatzeko mi-
nutu bat falta zela iritsi zen ira-
bazteko balio izan zuen gola.
Karrerak, jakinduria handiz,
penalti bikoitza zen falta probo-
katu zuen. Penalti bikoitz bota-
tzeko denbora asko pasatu
zen, inor konturatu gabe, ate-
zain nafarrak maltzurkeriaz
baloia bota behar zen puntua
busti zuelako, irristakorra egon
zedin. Baina jaurtiketa egin be-
har zuen Prados konturatu
egin zen eta arbitroari kantxa
lehortzea eskatu zion. Horrela
egin eta tolosarrak oinpuntako
gogorrez behin-betiko 3-2
izango zena sartu zuen goikal-
detik.

Jubenilak irabazle

Jubenilen ligan berriz, Laubu-
ru areto futbol taldea hiru pun-
tuekin itzuli zen Bilbotik, Be-
rriotxoa taldearei 2-9 emaitza
argiz irabazi ondoren. Liga
denboraldi honetako lehen bi
partiduetan 18 gol sartu dituz-
tela eta hiru besterik ez dituz-
tela jaso azpimarratu behar da.

SALGAI
Txakurra. Artzai Alemaniar
arrazako txakurkumeak. Bi
hilabetetakoak. Interesatuek
deitu 943 683186 zenbakira,
9:00etik 13:00etara.
Autoa. Renault laguna 1900
DTI, 100 zaldi, tope gama.
Interesatuek deitu 636 386527
zenbakira.

iragarki laburrak�

TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoeta-Alkiza-Hernialde.
Medikua: 65 23 39
Asteasu. Medikua: 69 24 23
Berastegi-Elduain. Medikua:
68 33 61
Bidegoian. Medikua: 68 11 34
Ibarraldea. Osasun etx: 672411
Ikaztegieta. Medikua: 65 33 29
Leitza. Osasun z.: 948 510800
Lizartza. Medikua: 68 20 77
Tolosa. 
�Anbulatorioa, larriald:461111
�San Esteban: 00 68 00
�Gernikako arbola: 00 69 00
�Amarozko dispen.: 67 26 37
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�DYA: 67 25 36
�Gurutze Gorria: 67 48 88
�Ertzaintza: 53 88 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
�Renfe Tolosa: 65 28 89
�Donostiako autobusa: 36 17 40
�Taxia: 67 04 20
�Taxia (Leitza): 608 873016

EUSKALTEGIAK
�Aitzol (Tolosa): 65 10 06 
�Arramele-AEK: 67 12 14
�Ika (Leitza): 948 61 07 76

GUARDIAKO FARMAZIAK
Gaur. Olarreaga A. Korreo 2
(Tolosa). 943 67 01 28.
Plaza, M. Elbarren 36 (Leitza).
112. 

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona_aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info

Herriko
erreka
garbitu du
Udalak
GAZTELU�Azken aste
hauetan Udalak erreka
garbitu du eta zabor ugari
atera dituzte udal langileek.
garbigailuak, pneumatikoak,
belar bolen plastikoak...
«Garapen jasangarria aurrera
eramateko zaborraren
tratamendura egokitutako
edukinontziak beharrezkoak»
ikusten ditu Udalak, «datozen
belaunaldiek bioaniztasunaz
gozatzeko». HITZA

Egunero 
bisitak eta 
tailerrak  
Sarekiden

BERASTEGI�

Teknologia berriei 
buruzko erakusketa
Muñagorri eskolan
dago ikusgai

ERREDAKZIOA

Mendinet-ek antolaturiko
Sarekide erakusketa herri
batetik bestera ari da komu-
nikabide berriak erakutsiz.
Egun hauetan Berastegiko
Muñagorri eskolan dago
ikusgai. Goizetan eskolen bi-
sitak izaten dira eta arratsal-
deetan tailerrak.

Gaur 18:00etan hitzaldi bat
emango du Jon Ander Jaure-
gik Berastegiko Interneten
bidez erabili ahalko den
proiektuari buruz. Telebista,
irratia eta aldizkaria egingo
dute herritarrentzat proiektu
honen bidez.

Bihar berriz, 18:00etan le-
hen sektorean (gazta eta ar-
tzaien inguruan) teknologia
berriak aurkeztuko dituzte.
Teleartzaia, Oiartzungo Ure-
txe eta Con&media enpresak
etorriko dira  euren makina-
rien berri ematera.

Bukatzeko, etzi, ostirala,
ikastetxeen bista izango da
goizez eta arratsaldean tek-
nologia berrien aplikazio tai-
lerra izango da 18:00etan:
zentro polibalentea nola era-
bili, komunikabide sistema
berriak, kontrolagailuak In-
ternet bidez...



IIkkaassttaarroo  
ddeessbbeerrddiinnaakk
aabbiiaattuu  nnaahhiizz  

JAIONE ASTIBIA

Urtero bezala, ikasturtea hasi
eta neguari begira, batez ere
herriko ikasle jendearen ai-
sialdiko edo eskolaz kanpoko
jardunari ere aukerako eskain-
tza eginez, Aresoko eskolako
Guraso Elkartea hainbat ikas-
taro antolatzeko asmoz ari da
lanean.

Aurtengo ikasturterako ikas-
taro desberdinak egiteko au-
kera bideratu dute eta horietan
parte hartzeko deialdia egin,
interesa duenari ohiko lekue-
tan izena emateko eskatuz,
«eskolan nahiz Sastinea osta-
tuan daude horretarako ze-
rrenda-orriak», argitu zutenez.
Epeari dagokionez, berriz,
«beste aste bete bat itxoinen
dugu, denak izena emateko

ARESO�KULTURA

Aresoko Guraso Elkarteak neguko 
aisialdirako eskaintza zabala egin du 

Neguan ikastaroetan jasotakoarekin gero emaitzen aurkezpena egitea, interesgarri bezain gogoen
sustagarri suertatzen da. Horren adibide izan daiteke dantzarien saioa. JAIONE ASTIBIA

denbora izan dezaten», zioten
antolatzaileek.

«Oso garrantzitsua da, gaz-
tetxoentzat, eskolaz kanpoko
denbora horretarako egiteko
zerbait izatea eta, bide batez,

noski, bestelako jarduerak lan-
du eta ikastea ere», arrazoitu
zuten. Herri ttikietan, ordea,
horrelako zerbitzurik ez da iza-
ten eta hori dela eta,«geron ka-
buz saiatu beharra daukagu
gure umeentzat ahalik eta au-
kera egokiena prestatu eta es-
kaintzen», erantsi zuten.

Horrela, aurten ere ikastaro
desberdinak egin daitezkeela
proposatu dute eta parte-har-

Mikel Olazabal gaztea aurrera bidean
da ostiraleko partidua irabazi ondoren

ARESO�KIROLA

Hurrengo hitzordua Tolosako Beotibarren dute azaroaren 20ean

J. ASTIBIA

Ostiralez jokatu zuen DV torne-
oko aurreneko partidua Olaza-
balek Leitzako Amazabal pilo-
talekuan eta, Beteluk eta biek
irabazi egin zuten 22 eta 12-ko
emaitzarekin.

Olazabal- Beteluk, aurrez au-
rre jokoan izan zituztenak Ga-
lindez-Antxo izan ziren, sarike-
ta honetako beren aurreneko
partidua irabazita heldu zire-
nak eta eskarmentuarekin, be-
raz. Baina ez zuten beren jokoa
egiterik izan, hain zuzen ere
garaile atera zirenek joko ho-

bea erakutsi eta burutu zutela-
ko batez ere.Aurkariak tantoak
egiten modu askotara saiatu zi-
ren arren, zortea ere aurka
suertatu zitzaien eta ez zuten
deus handirik egiterik izan.

Izan ere, aresoarrak eta al-
daztarrak osatutako bikoteak
egindako lan onaren adierazle
izan zen partiduko azken emai-
tza. Hasiera hasieratik jarri zi-
ren aurrean eta erabat manten-
du zuten leku hori, askotan
tanto arteko aldea 10, 11koa
izatera ere iritsiz. Ibilian ibilian,
21-8 ko markagailua  izan zu-
ten, baina ordurako gauzak

erabakixe ere bazituzten eta,
43 minuturen buruan, 22 eta
12-kora iritsi ziren.

Aresoarra oso ongi aritu zen
aurreko koadroetan, erasoeri
aurre egin eta tantoa bukatzen
jakin baitzuen. Eta Beteluk, be-
rriz, lan asko eta handia egin
zuen, atzeko aldean bere nagu-
sitasuna ezarriz.

Aurrera bidean

Hurrengo hitzordua Tolosako
Beotibarren dute gazte hauek,
azaroaren 20an, Renobales eta
Galarragaren aurka.

tolosaldeko eta leitzaldeko hitza

tzaile kopuruaren arabera, ate-
rako dira ala ez. Esate baterako
trikitixa eta pandereta ikasta-
roa antolatuko dute astelehe-
netan, urtero arrakastatsu
suertatzen dena; ingelera ikas-
teko edo hobetzeko ere aukera
izanen litzateke, hau ere astean
behin; eta hirugarren bat dan-
tza edo kirola izanen dena,
ikasle gehien non dagoen, hori
ateraz. Ikastaro guztiak gai ba-

koitzari dagokion irakasle be-
rezituen eskutik jasoko dituz-
tela eman zuten jakitera. Kiro-
lari dagokionez bereziki «he-
rriko gazteei aipatu genien,
lehengo jolasak erakutsiko ote
lizkieketen umeei: gordeketa,
soka-saltoa... Ahaztuta dauden
eta gaurko umeek ezagutzen
ez dituztenak izanik, berresku-
ratzen saiatzeko», argitu zuten.
Eskaintza egina dute, beraz.

Egur lotea 
eskatzeko epea
zabalik dago 
jadanik

ARESO�UDALA

J. ASTIBIA

Urtero egiten den moduan,
egur lotea eskatzeko epea za-
balik dago Areson, hurrengo
azaroaren 20a arte. Aukera
honetaz baliatu nahi duten
auzotarrek, udaletxeko idaz-
karitzan egin behar dute es-
karia.

Edozein moduz, etxe bakoi-
tzeko egur-lote bakarra bana-
tuko dute, beti ere «herrian
erroldatuta egotea eta udala-
rekin zorrik ez izatea», izanez
baldintzak, argitu dutenez.
Baina, hala ere, iazko lotea
oraindik jasotzekoa duenak

ez omen du berririk jasoko,
abenduaren 1a baino lehen,
etxeratzen ez badu behintzat.

Aurtengo loteak Iturtxo eta
Sakulu parajeetan markatuko
omen dituzte,mendiko planari
jarraiki.

Sutarako egurra. J. ASTIBIA

IIKKAASSTTAARROOAAKK�

Izena emateko epea zabalik,
hurrengo astea arte, bai
eskolan eta bai Sastinen.

AUKERAK

Trikitixa eta pandereta.
Urtero egiten da.
Dantza edo kirola. Jende
gehien apuntatzen dena,
antolatuko dute.
Ingelesa. Astean behin
izanen da.



URTE ASKOAN
Miren Agurtzane. 

Zorionak Pello, Asier, 
Jaione eta familiaren partetik. 

URTE ASKOAN
Eneko Maiz (Villabona).

Herenegun 8 urte. Zorionak eta muxu
handi bat Berastegiko familiaren partetik. 

URTE ASKOAN
Eider eta Oier Mintegi Zeberio (Lizartza).

Zorionak zuen urtebetetze egunetan: 
25ean eta 28an. Zuen familiaren partetik.

Olatz Peon alkateordea, lehengo astean Tolargiren eta Tolosa Gasaren kanpainako zozketa egiten. HITZA

OOrrddaaiinndduu  bbeehhaarrrriikk  eezz
TOLOSA�Tolargiren eta Tolosa Gasaren kanpainan parte hartu, eta zozketan

irabazle atera direnek ez dute uraren eta argiaren azken faktura ordaindu behar

IRATXE ETXEBESTE

Lehengo astearen honda-
rrean agerraldia egin zu-
ten Tolosako udaletxean

herriko argia eta ura kudea-
tzen duten Tolargi eta Tolosa
Gasa enpresek. Izan ere, orain
gutxi promozio kanpaina be-
rria abiarazi zuten bi udal en-
presek, eta era berean, herrita-
rren artean galdeketa egin, he-
rria hobetzeko bidean haien
iradokizunak biltze aldera.

Herritarrek badute Tolosa
hobetu litzaketen neurrien be-
rri. Galdeketa horri erantzun
diotenen artean, %18k uste du
gazteentzako ekitaldi gehiago
antolatu behar dituela Udalak.
Ildo beretik, zinemen eta aisial-
di zentro baten beharra ikus-
ten du tolosarren kopuru ho-
rrek. Beste %17k bankuen, za-
borrontzien eta komun publi-
koen beharra ikusten du. Hots,
kaleko zerbitzuak hobetu egin
behar dira haien aburuz.

Erantzuleen %17k bidego-
rriaren beharra lehenesten du,
bestalde, eta %15ak haurren-
tzako jolasleku egokirik ez du
aurkitzen herrian. Herritarrek
diote Tolosa hobetuko bada
egin beharreko gainerako al-
daketak honakoak direla: sei-
nalizazio hobeak jartzea, apar-
kaleku kopurua gehitzea, Zu-
mardi Handiaren egoera hobe-
tzea, garbitasuna eta kirol es-
kaintza handitzea, segurtasu-
na areagotzea eta gazteei zu-
zendutako etxebizitza kopurua
gehitzea. Guztira 338 iradoki-
zun batu dituzte sustatzaileek.

Horietako eskaera gehienei
Udalak abian dituen proiek-
tuen bidez emango zaie irten-

AAGGEENNDDAA�

DEIALDIAK

Ibarra. Gabonetako eta
saskiko zenbakiak salgai Bizi
Nahi jubilatuen elkartean. 
Lizartza. Arau subsidiarioei
buruz hitz egiteko, herri
batzarrera deitu du
Axurdariok biharko.
21:00etan, udaletxean.
Tolosa. Hirukideko
Batxilergoko 2. mailako
ikasleen gurasoen bilera
Eskolapioetan 18:30ean.
Tolosa. Shorinji kempo egin
nahi duenak, Berazubiko
kiroldegira azal daiteke
astelehen, asteazken eta
ostiraletan 19:30ean edo
21:00etan. Lehen hilabetea
doan izango da, proba gisa.
Tolosa. Harizpek salgai jarri
ditu Gabonetako loteriako
eta bertako saskiaren
zoketako zenbakiak
bulegoan astelehen,
asteazken eta ostegunetan
10:30etik 12:30era.
Tolosa. Osasun arloko
ikastaroa langabetuentzat.
Zainketa klinikoak du izena
eta doan da. Praktikak
izango dira geriatrikoetan
edo kliniketan. 943 673629.
Tolosa. 36. Abesbatza
Lehiaketarako sarrerak
salgai daude TEE-CITen
(Emeterio Arrese 2)
17:00etatik 20:00etara.
Salneurria: 7 euro (haurrek
3 euro); amaiera ekitaldian
12 euro (haurrek 6 euro).
Tolosaldea. Azaroaren 7an
Telleria abizena dutenek
urteko bilera egingo dute
Liernin: 12:30ean meza eta
14:00etan bazkaria Mujika
jatetxean. Ondoren adin
handienekoak omenduko
dituzte. Izena emateko: 675
71 03 44. Prezioa: 40 euro.
Villabona. VII. Areto Futbol
Torneorako izen-emate epea
irekia dago azaroaren 11
arte Olaederra kiroldegian.  
Villabona. Gabonetako
loteria eta saskirako
zenbakiak salgai Biltoki
jubilatuen elkartean.

ERAKUSKETAK

Hernialde. Maria Luisa
Irastorzaren koadroak
Ostatu tabernan. 
Ibarra. Ogibideak eta
lanbideak, Benito Izagirre
kultur etxean. 
Leitza. Pako Zufiaurren
argazkiak Torrea tabernan.
Tolosa. Nerea Lopezen
koadroak Frontonen.
Tolosa. Ana Gonzalezen lore

ZZOORRIIOONN  AAGGUURRRRAAKK�

bidea Olatz Peon alkateordea-
ren hitzetan, batzuei epe labu-
rrean eta besteei epe luzera:
«Gazteriari zuzendutako gaiak
kudeatzeko, esaterako, zinego-
tzi kargu berria sortu dugu. Bi-
degorria datorren urterako
izango da prest, eta haurren-
tzako parkea, udaberrirako».
Komun publikoen harira, Peo-
nek zioen zezen-plazan haien
kabuz garbitzen diren komu-
nak ari direla jartzen, eta emai-
tza onak emango dituztelakoan
direla. Zumardi Handiarekin
zer egin ere aztertzen ari omen
dira udal arduradunak, baina
horretarako «arau subsidiario-
ak aldatzea ezinbestekoa da».

Tolosa Gasak eta Tolargik
abiarazitako kanpainak eman

du eman beharrekoa, eta kan-
painaren antolatzaileek saritu
egin nahi izan dituzte haien iri-
tzia eman duten herritarrak.
Horietako hamarrek, eta irado-
kizunak emateko postalak jaso
dituzten komertzioetako jabe-

ek ez dute etxean jasotako ar-
giaren eta uraren azken faktu-
ra ordaindu beharko. Horixe
baita Tolargik eta Tolosa Gasak
eskainitako saria: argia eta ura
ordaindu behar ez izatea. Zer
hoberik?

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1177 hotzena 1122 HITZA-KO BEZEROEN ARRETA ZENBAKIA
(zalantzak, harpide egiteko...) 994433  3300  4433  4466

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo,
Amezketa, Anoeta, Baliarrain, Belauntza, Berastegi, Elduain,
Hernialde, Ibarra, Irura, Larraul, Leaburu, Lizartza, Orendain,
Orexa, Tolosa, Villabona, Zizurkil.

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

lehorrak Saikin tabernan.
Tolosa. David Barandiaran
margolariaren koadroak
Sorron koadro dendan dira.
Tolosa. Maria Luisa
Irastorzaren olioak
Lanbroan.

ZINE-KLUBA

Alegia. Michael Moore-ek
zuzendutako Fahrenheit
9/11 filma eskainiko dute,
21:30ean, Gaztetxean.

IIRRAABBAAZZLLEEAAKK�

Tolargi. 
�Emilio Muñoz Arranz (4x4
arropadenda). 
�Manu Zudaire Estanga
(Ponpox).
�Rufina Juarez (4x4).
�Izaskun Sanchez Guerrico
(Altuna harakinak).
�Angel Martinez Gonzalez
(merkatal zigilurik gabe).

Tolosa Gasa. 
�Yesika Montalvo (Arropa).
�Angel Martinez Gonzalez
(merkatal zigilurik gabe).
�Joseba Barriola Irastorza
(Joseba Barriola harategia).
�J.Fermin Balerdi Muñagorri
(Tolosatel S.L.).
�Irati Amondarain (Saizar
gozotegia).


